
ئەو ساتانەی ناسڕێنەوە

هونەری سینەما..
 لێدانی بیر بە دەرزی 

رەنگــە ئــەو ســەر لەوحەیــە جێگای ســەرنج و لە 
هەمــان كاتــدا تیــادا رامان بــێ، ئــەوە دەگەڕێتەوە 
بــۆ دووتــۆی ئــەو رۆژانەی لە گــوڕەی كاركردنی 
فیلمــی )نێرگــز بووكــی كوردســتانە(دا بووین. ئەم 
فیلمــە دادەنــرێ بــە یەكــەم فیلمــی رۆمانئامێزی 
كوردی، دیارە بەر لەو فیلمە، فیلمی دیكە هەبووە، 
بەتایبــەت فیلمەكانــی بلیمــەت )یەڵماز 
گۆنای(، كە وەك دیكۆمینتار 
بووه  بۆ باری چەوســاندنەوە 
و پێشێلكارییەكانی مافی 
كــورد لــە باكــوور، بــەڵام 
چونكــە نەدەلوا و رێگای 
پێ نەدەدرا ئاخافتنەكەی 
كــوردی  زمانــی  بــە 
بــێ، بۆیــە بــە ناچاری 
ئاخافتنەكەی بە زمانی 
دەزانــرێ  بــوو.  توركــی 
لایەنێكــی  زمــان  كــە 
بایەخێكــی  و  گرنــگ 
بۆیــە  كارەكەیــە،  بــاڵای 
رووی  لــە  فیلمانــە  ئــەو 
ناســنامەی نەتەوایه تییــەوە 
هێنــاوە.  كورتییــان 
هەرچەنــدە بــە رای من 
رابەرێكی  )گۆنــای( 
شۆڕشــگێڕ  مەزنــی 

بــووە و هەتــا كــورد هەبــێ شــانازی پێــوە دەكات، 
فیلمی )نێرگز( لە سیناریۆ و نووسینی )مامۆستا 
لــە دەرهێنانــی  بــوو،  محه مــه د رەفیــق حەســەن( 
سینەماكاری گەورەی عێراقی )مامۆستا جەعفەر 
عەلــی( بوو، كــە لە ئاكادیمیای هونــەرە جوانەكان 
مامۆستا بوو، هەر لەسەر داوای ئەو خوالێخۆشبووە 
بەشداریی فیلمەكەم كرد، وەك یاریدەدەری دەرهێنەر 
و مەشــقدادەری ئەكتــەران و شــاعیری گۆرانــی 
تایتڵ و ئەكتەری رۆڵێكی ســەرەكی. برای بەڕێزم 
رۆژنامەنــووس)كاك حەمــە ســەعید حەمــە كەریــم 

جاف( بەرهەمهێنەری بوو. 
كاركردن تیادا نزیكەی ســاڵێكی رەبەقی خایاند، 
چونكــە هــەر چــوار وەرزەكــەی ســاڵی تیادابــوو. 
زۆربــەی لــە دەشــتی )بێتوێــن(و )بێتواتــە( وێنــە 
گیرابــوو. رۆژی لــەو رۆژانــە، لە چلــەی هاویندا 
بــوو، لەنــاو كێڵگەیەكــی شــێداری گوڵەبــەڕۆژەدا 
بــوو، منیــش لەبەدبەختیــدا ئــەو رۆژانــە جگــە لــە 
نەخۆشــییە هەمیشەییەكان گرفتاری گرانەتایەكی 
خراپ ببووم. هەر چەندە پێشتر ئاگاداری دەستەی 
بەرهەمەكــەم كردبــوو، بەڵام وەك كــورد دەڵێ لەبەر 
)كوردەنامووســی( ئەوە بوو قیروســیام لە خۆم كردو 
لــە ململانێیەكــی دژواردا بووم. هەر لــەو رۆژانەدا 
بــوو گەرمــا هێــزی لەبــەر بڕیبــووم و زیفــی لــێ 
سەندبووم، لەبەردەم كامێرەكەدا بەلادا هاتم و كەوتم 
بــەلادا، ئەوەش بەهــۆی دووبارەكردنەوەی دایلۆگی 
بەرامبەرەكــەم بــوو كــە پتــر لــە پەنجــا جــار پێیــان 

ئەحمەد سالار
تایبەت بە گوڵان دەینووسێت

گوتەوە.
بۆیە من هەمیشــە بڕوام وابووە، هەرچەندە بەش 
بەحاڵی خۆم، گەلێك جار بەو مەرەیە چووم، دەبێ 
ئەكتەری ســینەما بەر لە چوونە بەر كامێرە، چاك 
تەیارو ئامادە بێ، چونكە كاریگەری خراپی لەسەر 
ئەكتەری بەرامبەر دەبێ، هەروها كار لەسەر میزاج 

و ئارەزووی هەموو ئەوانی دیكەش دەكات.
كات گەیشــتە نیــوەڕۆ و ئیتــر خۆرەكــە بــەرەو 
شــێوەی ســتوونی دەچــوو، بۆیــە بڕیــاری وچــان و 
نانخــواردن دراو بــەرەو ئــەو هەیوانــە چوویــن كە بە 
قوڕ دروســتكرابوو، بە خێــرا خۆم كوتایە بەر دەمی 
هەوا ساردكەرەكە و هەر چەندم دەكرد، هەناوم فێنك 
نەدەبوویــەوە، هــەر چەندە یەك بە دوای یەكدا جامە 
بەفــراوم هەڵــدەدا، گەرمــا گەرمــا نەبــوو مرۆڤــی 

دەگەیاندە شەرای مەرگ.
و  دەرهێنــەر  مامۆســتای  دەكــەم،  ســەیر  ئــەوا 
بەڕێوەبــەری وێنەگرتــن، )مامۆســتا نیهاد عەلی( 
بــە بــەر ســووری خۆرەكــەوە دەتگــوت لــە چلــەی 
زستاندان و لەبەر بەرۆشكەن خۆیان گەرم دەكەنەوە، 
منیــش خەریــك بوو دڵم دەتەقــی، خۆم پێ نەگیراو 

وتم: ئەرێ گەرماتان نەبوو؟
وتیان گەرمای چی؟! لە دڵی خۆم وتم: )لەبێ 
خەبه ران كەشــكەك سەڵەوات(، پاشان سەیریان كردم 
و مامۆســتا )جەعفــەر عەلی( وتــی: ئەمە كاری 
ســینەمایە، ســینەما واتــە بیــری ئــاو بــە دەرزی 

هەڵكەندن.. 

راســت بوو، چونكە ئەو خۆڕاگری و ماندووبوون 
بەردەوامــە، بیــر لێدانە بە نووكــی دەرزیی دروومان. 
لــە ئوتێڵەكــەی )كاك عەبــدوڵا خەســرەو(  شــەوان 
دەخەوتین، شــەوی واهەبوو لە نیوە شــەودا دەرهێنەر 
لــە ژوورەكــەی دەدام: ئــادەی كاكــە ئەحمــەد دوو 
بینــراوی ئاوهام بۆ بنووســە، ناچــار خەوكەم دەكردە 

قوربانیی ئەو بیرۆكەیەی بۆی هاتووە.
ســەبارەت بــە )بەڕێوەبــەری وێنەگرتــن( كــە ئەوە 
لــە كاری ســینەمادا بــە دڵی بەرهەمەكــە دادەنرێ، 
ئــەوەی لــە بارەیــەوە بیســتبووم، كەركووكــی بوو، لە 
پاش جەنگی دووەمی جیهانییەوە، واتە لە سەرەتای 
بیركردنــەوە لــەو هونــەرە لــە عیراقــدا كاری كردبوو، 
دەیانگــوت، كاتــێ لەنــاو تووركــە رەشــەكەدا فیلــم 
دەگۆڕێ، هەر بە دەســتلێدانی دەزانێ هەســتداریی 
چەنــدە، هەروەهــا لە رووناكیی پێــوەر )لایت میتەر( 
وردتــرە، خــۆم ئەوەم لێ بینی بە وێنەگری دەگوت، 
شانزەیە، یان پانزەو نیوە، كاتی لە رووناكی پێوەرەكەم 
دەڕوانی لەسەداســەد تەواو بــوو، كەوتبووە تەمەنەوە 
پشتی چەمابوویەوە و پیرێتی بریسكی لێ بڕیبوو، 
بــەڵام چونكــە فێــری بیــر لێــدان ببــوو بــەدەرزی، 

هەمیشە گەنج و چوست و چاپووك بوو.

• لە كاتی خۆیدا مامۆستا حەمە سەعید كەریم 
جــاف بەرهەمهێنــەری فیلمەكە پێشــنیاری كرد ئەو 
رۆژەی یەكــەم گرتــەی وێنەگیــرا، بكرێتــە رۆژی 

سینەمای كوردی، واتە )1990/10/20(.

بۆیە من هەمیشە بڕوام وابووە، 
هەرچەندە بەش بەحاڵی خۆم، 
گەلێك جار بەو مەرەیە چووم، 
دەبێ ئەكتەری سینەما بەر لە 

چوونە بەر كامێرە، چاك تەیارو 
ئامادە بێ، چونكە كاریگەری 

خراپی لەسەر ئەكتەری بەرامبەر 
دەبێ، هەروها كار لەسەر میزاج 

و ئارەزووی هەموو ئەوانی 
دیكەش دەكات.

)مامۆستا نیهاد عەلی( بە 
بەر سووری خۆرەكەوە دەتگوت 
لە چلەی زستاندان و لەبەر 

بەرۆشكەن خۆیان گەرم 
دەكەنەوە، منیش خەریك بوو 

دڵم دەتەقی، خۆم پێ نەگیراو 
وتم: ئەرێ گەرماتان نەبوو؟

لە  پێدەدەن  پەرە  كارەكانتان  چۆن  كوردستان  رۆژهەڵاتی  لە   *  
كاتێكدا ئاستەنگی زۆرتان بۆ دروست دەبێت؟

ئاستەنگەكان زۆرن، هەموو هەوڵی ئافرەتان ئەوەیە كە خانەوادەكانیان   -
ئەمەش  بۆ  هونەری،  كاری  لە  كردنیان  بەشداری  بە  بكەن  رازی 
هێزێكی فكری پێویستە كە زۆر لە ئافرەتان ئەو هێزە فكرییەیان نییە 
بۆ ئەوەی خانەوادەكانیان نرخی كاری هونەری بدەن، چونكە ئەگەر 
دەبێتەوە،  ئاستەنگ  تووشی  ئافرەت  نەكات  پشتگیری  خانەوادە 
بەتایبەتی ئاستەنگی ئابووری، هەروەها كۆمەڵگه ش پشتگیریمان 
ناكات ئەو فەرهەنگە دروست نەبووە ك هونەرمەندیش دەژی و 
ژیانی هونەریش بەبێ ئابووری بەڕێوەناچێت، لە هەمان كاتدا 
ئەو ئافرەتانەی كاری خۆیان پەرە پێدەدەن، دەست لە زۆر شتی 

دیكە هەڵدەگرن.
* لە رۆژهەڵاتی كوردستان زۆر گرووپی هونەری هەیە 
رۆڵیان چی بووە لە پێشخستنی هونەر لە رۆژهەڵات و 

رۆڵی ئافرەت لەو كارانەدا چییە؟
كاری  لە  میللەتەكەمان  تێگەیشتنی  هەرچەندە   -
هونەری زەحمەتە، بەڵام لە بواری شانۆدا گروپەكان 
ترەوە  شارێكی  بۆ  شارێكەوە  لە  و  گرنگە  رۆڵیان 
رۆژهەڵاتی  لە  ئافرەتان  رۆڵی  مخابن  جیاوازە، 
ناوەڕاست بە گشتی وەك پێویست نییە و دەكرێ 
باشتر بێت، بەڵام ئەگەر ئاستی زانستی دابەزێت 
چاوەڕێ  ئافرەتان  لە  زیاتر  ناتوانین  ئێمە 
ئافرەتە  خەریكە  گشتی  شێوەیەكی  بە  بكەین، 
كۆمەڵگه   لەسەر  كاریگەرییان  هونەرمەندەكان 

دروست دەكات و هیوادارین باشتریش بێت.
* لە خانەوادەكەی ئێوە كێ زیاتر هاوكارت 

بووە؟
- تەنیا باوكم و هاوسەرم پشتگیری منیان 
كردووە، ئەوانی تر هەموویان لێم زویر بوون و 
رازی نەبوون كە هونەرم هەڵبژاردووە و ئەگەر 
زەحمەتی  تووشی  نەبوونایە  كەسە  دوو  ئەو 
ئەوانم  قەرزداری  من  بۆیە  دەبوومەوە،  زۆر 
تر  ئەوانی  بەڵام  هەیە،  من  بە  بڕوایان  كە 

سەمانە میرزایی: 

لە پێناو هونەردا
رووبەڕووی كۆمەڵگه  بوومەوە
بۆیە دەبێ كاری شایستە پێشكەش بكەم

بە هەموو هێزێك هەوڵیاندا من بڕووخێنن و ئاستەنگی 
زۆریان بۆ دروستكردم.

* لە كام پارچەی كوردستان ئافرەتان زیاتر پەرەیان بە 
كارەكانی خۆیان داوە؟

كوردستان  باكووری  ئافرەتانی  پێموایە  من   -
لە  هەبێت  زیاتریان  رۆڵی  نوێ  بەشێوەیەكی  توانیویانە 
كوردستان  پارچەیەی  لەو  چونكە  هونەریدا،  بواری 
بواری  لە  بكات  كچان  هاوكاری  ئامادەیە  خانەوادە 
هونەری بەمەش بواری زیاتریان بۆ دەڕخسێت، هەروەها 
نزیكییان لە ئەوروپاش كاریگەرییەكی ئەرێنیی هەیە بۆ 
پێشخستنی فكری هونەرییان، بەڵام نابێ رۆڵی ئافرەتان 

لە پارچەكانی دیكەش نادیدە بگیرێت.
* ئاستی شانۆی كوردی چۆن دەبینی؟

رۆژ  و  هەیە  گەشی  ئاسۆیەكی  كوردی  شانۆی   -
نەتەوەییە  زمانێكی  دەبێت، هونەر خاوەن  باشتر  بە رۆژ 
ئێمەش وەك هەموو گەلانی دنیا دەتوانین پێش بكەوین 
و شان بە شانی میللەتانی دیكە كاری هونەری ئەنجام 
رەخساوە  ئەوان  بۆ  دەرفەتانەی  ئەو  هیوادارین  بدەین، 
و  بیر  خاوەن  ئێمەش  چونكە  بڕەخسێت،  ئێمەش  بۆ 

كەلتوورێكی دەوڵەمەندین.
داستانی  زیاتر  دەكەن  پێشكەشیان  كارانەی  ئەو   *
هونەریتان  كاری  فارسیش  زمانی  بە  یاخود  كوردین 

هەیە؟
فارسیشمان  كاری  بەڵام  كوردین،  زیاتر  كارەكانمان   -
هەیە، نووسەرەكانمان پسپۆرن لە نووسینی دەقەكاندا بۆیە 
هیچ جیاوازییەك نییە،چونكە ئێمە تەنیا كار دەكەین بۆ 
پێشخستنی شانۆی كوردی بەتایبەتی داستانەكانی وەك 
كە  بارانێ  بوكا  و  سیامەند  و  دەروێشێ عەبدی، خەج 
خۆمانداپێشكەش  گرووپەكەی  لە  هەموویانمان  ئەمانە 

كردووە و بەردەوامیش دەبین لە كارەكانمان.
كوردستان  رۆژهەڵاتی  گرووپێكی  وەك  ئێوە   *
نێودەوڵەتی  فیستیڤاڵی  چوارەمین  لە  كرد  بەشداریتان 
شانۆی هەولێر، تێبینییەكانت لەسەر فیستیڤاڵەكە چی 

بوون؟

ئەركێكی  فیستیڤاڵەكە  بەڕێوەبردنی  دەستەی   -
زۆریان كێشا و زۆریش ماندوو بوون، خەڵكی هەولێریش 
سەبارەت  ئێمە،  بۆ  سەلماندەوە  خۆیان  میواندۆستی 
خۆم  من  و  بوون  باش  زۆر  تر  وڵاتانی  نمایشەكانی  بە 
لە  رەخنەم  یەك  تەنیا  بووم،  فێر  لێ  نوێیان  شتی  زۆر 
فیستیڤاڵەكە هەیە ئەویش لە شوێنی نمایشەكەی ئێمەیە 
كە وەك پێویست نەبوو، چونكە فیستیڤاڵێكی نێودەوڵەتی 
گرنگە و پێویست بوو شوێنی نمایشەكان گەورە و خاوێنتر 
بوایە، پێویستە لە ساڵی داهاتوودا هۆڵی گەورەتر تەرخان 
بكرێت كە شایەنی فیستیڤاڵێكی نێودەوڵەتی لەو شێوەیە 

بێت.
یاخود  خوێندووە  هونەرت  ئەكادیمی  شێوەی  بە  تۆ   *

تەنیا وەك حەز و ئارەزووە؟
- نەخێر من كۆلێژ یان پەیمانگای هونەریم نەخوێندووە، 
بەڵام هەر لە منداڵییەوە هزری كاری هونەری لە ناخمدا 
بواری هونەریدا  لە  هەبووە، هەموو هەوڵێكیش دەدەم كە 
كاری گەورە پێشكەش بكەم، چونكە من دژی كۆمەڵگه  
كاری  لە  كردووە  ئافرەتیان  دژایەتی  كە  وەستامەوە 
هونەریدا، دەبێ كارێكی گەورە بكەم كە شایەنی ئەوە بێت 
شانازیی پێوە بكەم، چونكە من بڕوام بەوە هەیە مرۆڤ 
بە هەوڵدان بەو ئامانجە دەگات كە هەوڵی بۆ دەدات و 
هیچ ئاستەنگێك ناتوانێت ببێتە بەربەست لەبەردەمی بۆ 
گەیشتن بە خەونەكانی، من لە خەوی شەوانم بێبەش بووم 

تاكو بتوانم رۆڵەكانم بە باشترین شێوە پێشكەش بكەم.
گروپەكەت  لە  كچێك  تاكە  وەك  چییە  هەستت   *
رۆڵێكی زۆر جوانت پێشكەش كرد كە مایەی رەزامەندیی 

جەماوەر بوو؟
- زۆر سوپاسی جەماوەری ئامادە بوو دەكەم و رەزامەندیی 
تا  و  تایبەت  رۆڵەكەم  من،  بۆ  شانازییە  مایەی  ئەوان 
رەسول  بەڵام مامۆستا  بوو،  زەحمەت  زۆریش  راددەیەكی 
بەنگین كە دەرهێنەر و نووسەر و ئەكتەرە لە هەمان كاتدا 
ئەندامانی  تەواوی  هەروەها  كردم،  زۆری  هاوكارییەكی 
گرووپیش هاوكارم بوون و توانیمان بە هەموومان كارێكی 

رەسەنی كوردی پێشكەش بكەین. 

سەمانە میرزایی یەكێكە لە كچە چالاكەكانی بواری شانۆ لە رۆژهەڵاتی 
كوردستان که  بەم دواییە لە چوارەمین فیستیڤاڵی نێودەوڵەتی شانۆ لە 
هەولێر بەشداری كرد و نمایشێكی سەركەوتووی پێشكەش كرد كە بووە 
مایەی رەزامەندیی جەماوەر، لە سەروبەندی فیستیڤاڵەكە چەند پرسیارێكمان 
ئاراستەی كرد، ئەویش بەم شێوەیە وەڵامی داینەوە.

ديمانە: خەلیل بلەیی

فیستیڤاڵێكی نێودەوڵەتی گرنگە 
و پێویست بوو شوێنی نمایشەكان 

گەورە و خاوێنتر بوایە، 
پێویستە لە ساڵی داهاتوودا 

هۆڵی گەورەتر تەرخان بكرێت 
كە شایەنی فیستیڤاڵێكی 

نێودەوڵەتی لەو شێوەیە بێت.

هەموو هەوڵی ئافرەتان ئەوەیە 
كە خانەوادەكانیان رازی بكەن 
بە بەشداری كردنیان لە كاری 
هونەری، بۆ ئەمەش هێزێكی 

فكری پێویستە كە زۆر لە 
ئافرەتان ئەو هێزە فكرییەیان 
نییە بۆ ئەوەی خانەوادەكانیان 

نرخی كاری هونەری بدەن

 ئەفس
بۆڵیۆد ئەنوشكا بە نیازی ئاهەنگێكی ناسراوی  ئەكتەری  خانمە 

ئاهەنگی  بۆ  دەكات  ئامادە  خۆی  شارما  ئەنوشكا 
كولی،  فیرات  كریكێت  ناسراوی  یاریزانی  لەگەڵ  هاوسەرگیریی 
بۆ ئەم مەبەستەش چەند مانگێكە خۆیان ئامادە دەكەن بۆ ئەم ئاهەنگە.

ئەنوشكا  هیندستان  ناسراوەكانی  كەسایەتییە  كردنی  بانگهێشت  بە  سەبارەت 
دەڵێ: من و فیرات خاوەنی جەماوەری زۆرین ئەو بە هۆی یاری كریكێتەوە منیش 

و  هونەری  كەسایەتییە  زۆربەی  لەگەڵ  بەهێزمان  زۆر  پەیوەندیی  بۆڵیۆدەوە  رێگای  لە 
وەرزشی وتەنانەت سیاسییەكانی وڵاتیش هەیە، بۆیە هەستێكە خۆشە بۆ هەردووكمان كە ئەم 
كەسایەتییانە لە خۆشترین ساتەكانی ژیانتدا بەشدار بن و لە نزیكەوە پیرۆزباییت لێ بكەن و 

وێنەت لەگەڵ بگرن.
رۆژەدا  لەو  خۆم  نزیكەكانی  هاوڕێ  من  دەڵێ:  ئەنوشكا  ئاخەنگەكە  بە  سەبارەت  هەر 
بەشداری پێدەكەم، هەروەها چەندین كەسایەتی سیاسی و هونەری كە هەندێكیان كەسایەتی 
گرنگ و كاریگەرن ئەگەر بتوانن ئامادە بن ئەوا لە دڵەوە سوپاسیان دەكەم لەوانەش 

ناریندا مۆدی سەرۆك وەزیرانی هیندستان و چەند كەسایەتییەكی دیكە.
ئەنوشكا ئەوەشی راگەیاند كە دوای ئاهەنگەكە روو لە وڵاتی باشووری 

ئەفریقیا دەكات دواتریش دەگەڕێتەوە هیندستان بۆ دەستپێكردنەوەی 
كارە هونەرییەكانی بەتایبەتی كە هەندێك لە فیلمەكانی 

هێشتا كاریان تێدا ماوە و تەواو نەبوون.

هونەرمەند قادر ئەسعەد بەر لە هاتنی لە كلیپە نوێیەكەی هونەرمەن

ساڵی نوێ بە جەماوەری خۆی راگەیاندبوو لەگەڵ هاتنی 
ساڵی بەرهەمێكی نوێی گۆرانییان پێشكەش دەكات كە چەند كارێكی 

جوان لە خۆ دەگرێت.
لێدوانێكدا وتی: من بۆ ماوەی زیاتر لە دوو  بارەوە هونەرمەند قادر ئەسعەد لە  لەم 

ساڵ بە هۆی بارودۆخی كوردستان و شەڕی نەگریسی داعش، لە كاری هونەری وەستام، 
كارەكانمدا  لە  و  بە سەركەوتوویی جارێكی دیكە گەڕامەوە  ئەم شەڕە  بەڵام دوای كۆتاییهاتنی 

بەردەوام دەبم
و  تێكست  گشت  و  پێكهاتووە  تراك  حەوت  لە  لە  كە  ئاماده یه   نوێی  ئەلبوومێكی  باسیکرد  وه ک 
ئاوازەكانی خۆی دایناوە و لە توركیا كاری موزیك بۆ ئەلبوومەكەی كراوە، هاوكات لەگەڵ بڵاوكردنەوەی 
ئەلبوومەكە كلیپی گۆرانی )گوڵی تەمەن(یش بڵاودەكاتەوە كە یەكێكە لە گۆرانییەكانی ئەم بەرهەمە 

نوێیەی.
و  وێنەگرتن  لە  كردوومە  خۆم  كلیپەكەش  كارەكانی  هەموو  دەڵێ:  هونەرمەند  كلیپەكەش  بارەی  لە 
دەرهێنان و مۆنتاژیش، هەروەها بۆ یەكەم جار )پەیمان(ی هاوسەرم وەك ئەكتەر لە كلیپەكە بەشدارە و 

جگە لە ئەكتەری سەرەكی هاوكارییەكی زۆری كردووم لە كاری مۆنتاژ كردنی.
هونەرمەندێكی  لەگەڵ چەند  هاوبەشی  بە  ئەسعەد  قادر  هونەرمەند  دیكەوە  لەلایەكی 

دیكەی كوردستان لەوانە بڵند ئیبراهیم، عەزیز وەیسی، سامان عومەر، دلبەر جزیری، 
بومەلەرزی  كارەساتی  لێقەوماوانی  بۆ  پشتگیرییەك  وەك  دهۆكی  هەژار 

باشوور و رۆژهەڵاتی كوردستان لە وڵاتی سوید كۆنسێرتێكی 
خێرخوازییان ساز كرد.

و  هونەرمەند  زۆربەی  كە  كارانەی  لەو  یەكێكە  ئاژەڵ  پەروەردەكردنی 
كەسایەتییە هونەرییە جیهانییەكان ئەنجامی دەدەن و لە هەمان كاتدا گرنگییەكی زۆریشی 

پێدەدەن، تەنانەت هەندێكیان بە خۆشەویستییان بۆ ئاژەڵان ناسراون.
جنێڤەر گارنەر یەكێكە لەو ئەكتەرە ناسراوانەی هۆڵیۆد كە گرنگییەكی زۆر بە سەگەكەی دەدات و كار گەیشتۆتە ئەو راددەیەی كە 
وەك منداڵێكی خۆی رەفتاری لەگەڵدا دەكات، لەم بارەوە گارنەر دەڵێت: من سەگەكەی خۆم زۆر خۆشدەوێت و وەك منداڵەكانم مامەڵەی 
لەگەڵدا دەكەم، بۆ نموونە هەموو شەوێك پێش ئەوەی بخەوێت وام راهێناوە كە چیرۆكی بۆ بخوێنمەوە بۆ ئەوەی بەباشی بخەوێت و بحەسێتەوە.

گارنەری تەمەن 45 ساڵ خۆشحاڵیی خۆی دەربڕی كە خوێندنەوەی چیرۆك یارمەتی سەگەكەی دەدات بۆ ئەوەی زوو بخەوێت، چونكە 
وەك منداڵەكانی لە باوەشی دەخەوێت.

شایەنی باسە جنێڤەر گارنەر كە پێشتر هاوسەری بین ئەفلیكی ئەستێرەی هۆڵیۆد بووە، یەكێك لە باشترین ئەستێرەكانی هۆڵیۆد لە ساڵانی 
رابردوودا و لە ساڵی 2001 لە فیلمی )ئەبك( سەركەوتنێكی بەرچاوی بەدەستهێنا و لەو كاتەوە ناوبانگێكی هونەری زۆری هەیە و چەندین 

خەڵاتی جیهانی بەدەستهێناوە.

جنێڤەر چۆن مامەڵە لەگەڵ سەگەكەی دەكات؟

